
KJKP GRAS doo

JAVNI POZIV
za prikupljanje ponuda za otkup otpadnog materijala u staro željezo

1. PREDMET JAVNOG POZIVA

Predmet Javnog poziva je prodaja otpadnog materijala u staro željezo, u vlasništvu KJKP GRAS doo.

Napomena:

•Otpadni materijal (staro željezo) prodaje se po izvaganoj masi izraženoj u kilogramima, po 
najpovoljnijoj ponuđenoj cijeni, po principu „viđeno – kupljeno“.

•Navedena količina je okvirna; stvarna količina bit će utvrđena komisijskim vaganjem prilikom 
preuzimanja.

• Procijenjena količina otpadnog materijala iznosi cca 50.000 kg, po procijenjenoj (početnoj) cijeni od
0,40 KM/kg, što čini procijenjenu vrijednost materijala od cca 20.000,00 KM.

• Ponude sa cijenom nižom od procijenjene vrijednosti neće se uzimati u razmatranje.
• Vaganje će se vršiti na certificiranim vagama, a troškove vaganja snosi kupac.
• Kupac je obavezan, nakon potpisivanja ugovora a prije početka njegove realizacije, uplatiti avans u 

iznosu od 20% procijenjene vrijednosti materijala, na žiro-račun preduzeća, u roku od 7 dana od 
dana potpisivanja ugovora.

• Kupac je obavezan da prilikom utovara i transporta materijala obezbijedi sve potrebne mjere 
zaštite na radu i protivpožarne zaštite te da ih se strogo pridržava.

• Kupac je obavezan priložiti atest da je vaga ispravna
• Rok za preuzimanje otpadnog materijala je 20 dana od dana potpisivanja ugovora.

2. PRAVO UČEŠĆA

Pravo učešća u Javnom pozivu imaju sva pravna i fizička lica (domaća i strana) koja imaju registrovanu 
djelatnost za obavljanje poslova koji su predmet ovog Javnog poziva.

3. KRITERIJ ZA OCJENU PONUDA

Najpovoljnijim ponuđačem smatrat će se pravno ili fizičko lice koje ponudi najvišu otkupnu cijenu po 
kilogramu materijala.

4. SADRŽAJ PONUDE

Ponuda treba da sadrži:

a) Naziv i tačnu adresu ponuđača, sa brojem telefona;
b) Kopiju rješenja o registraciji, odnosno odobrenja za rad, i ID broj;



c) Ponuđenu cijenu po kilogramu, izraženu u KM bez PDV-a, kao i ukupnu ponuđenu cijenu u KM bez 
PDV-a;

d) Rješenje nadležnog organa za zbrinjavanje ekološki štetnog otpada;
e) Pismenu izjavu da će otpadni materijal koji je predmet prodaje biti preuzet u roku od 20 dana od 

dana potpisivanja ugovora i uplate avansa;
f) Pismenu izjavu da će kupac izvršiti uplatu avansa u iznosu od 20% procijenjene vrijednosti 

materijala, nakon potpisivanja ugovora.

Ukoliko dva ili više ponuđača ponude isti (najviši) iznos cijene, prednost će imati ponuđač koji je ranije 
predao ponudu. Ukoliko izabrani ponuđač odustane, izabrat će se sljedeći najpovoljniji ponuđač prema 
visini ponuđene cijene.

5. ROK I NAČIN DOSTAVE PONUDA

Javni poziv ostaje otvoren 10 (deset) dana od dana objavljivanja.

Materijal koji je predmet Javnog poziva može se pogledati u sjedištu KJKP GRAS doo, svakim radnim 
danom od 08:00 do 14:00 sati, do zatvaranja Javnog poziva.

Sve dodatne informacije mogu se dobiti putem e-maila: nesib.fiso@gras.ba.

Ponude se dostavljaju u zatvorenoj koverti, na protokol preduzeća, najkasnije do 08.10.2026.god. do 
11:00 sati, bez obzira na način dostave, sa naznakom:

„PONUDA ZA OTKUP OTPADNOG MATERIJALA – NE OTVARAJ“

Javno otvaranje ponuda održat će se istog dana u 12:00 sati, u sjedištu KJKP GRAS doo. Otvaranju 
ponuda mogu prisustvovati ponuđači, odnosno njihovi ovlašteni predstavnici, uz predočenje punomoći.

O rezultatima izbora najpovoljnijeg ponuđača svi učesnici bit će pismeno obaviješteni u roku od 7 
(sedam) dana od dana donošenja odluke.

6. DODATNE INFORMACIJE

• Preostala novčana sredstva kupac je dužan uplatiti u roku od 15 dana od dana izdavanja računa.
• Kupac snosi troškove sječenja, vaganja i odvoza materijala koji je predmet ovog Javnog poziva.
•Nepotpune i neblagovremene ponude neće se uzimati u razmatranje.

